
Me ’m piäs 

 
Me ’m piäs la quiet di mont: 

una quiet 

ca sà d’erba e da stàla. 

Am piäs al silènzi ac cala 

quand as ferma al trattur 

e täsa la sigàla. 

Am piàs l’uzléin 

ca sälta in sla cuntüra, 

o da la maccia so in culëina 

al vula zu in pianüra. 

Am piäs al turëint 

col so giaròn d’argint 

e qui tant canàj luzéint 

ch’i barbäjan al sul 

in fond a la vallé. 

Am piäs 

l’andä pian pian di bö 

e ’1 vers dal rüminä ch’i fann... 

Am piäs il nüval 

che sutt sira i vann 

tinsì ’d russ 

cme un quädar antig 

d’un mond luntan 

sèinpar vecc’ 



sèinpar nov... 

Am piäs 

da là in sal mont 

sércä zu in pianüra 

la me sittä 

cl’as vèda apena, apena, 

in dal ciarur d'estä! 


